7- æм кълас

Темæ Улæфты рæстæг

Куыд хъæлдзæг сты сæрды бонтæ!
Урочы нысан 1. Ацы темæйы  лексикæ фæткыл равæрын.
                            2. Скъоладзауты ахуыр кæнын монологон æмæ диалогон ныхас    раст аразыныл.
                            3. Сфæлхат кæнын мивдисæджы нырыккон æмæ ивгъуыд афонтæ.
4. Скъоладзауты ахуыр кæнын сæрды каникулты тыххæй ивгъуыд афоны дзурыныл.
5. Мырты растдзурынадыл кусын.
Хъомыладон хæс ахуырдзаутæм уарзондзинады æнкъарæнтæ æрдзмæ рæзын  кæнын.
Цæстуынгæ æрмæг магнитофон, кассетæ 1-аг фæлтæрæны текстимæ. 

Урочы методикон рацарæзт

I. Бацæттæгæнæн хай.
Зæрдыл æрлæууын кæнын къуырийы бонтæ, афæдзы афонтае, мæйттæ,
Ахуыргæнæг; абон цалæм бон у? Кæцы нымæц у абон?
Къуырийы бонтæй та кæцы у? 
Абоны боныхъæды тыххæй цы у дæ бон зæгъын?
Афæдзæн йæ кæцы афон у?
Фæззæджы размæ та афæдзæн йæ кæцы афон вæййы?
Йæ фæстæ та? Ранымайут фæззæджы мæйтæ.

II.    Арфæ ракæнын ног ахуыры азы фæдыл ахуырдзаутæн
– Ахуыргæнæн чиныгыл иумæйаг афæлгæст саразын.
– Урочы темæ æмæ сæ нысантимæ базонгæ кæнын.
– Абон мах æрдзурдзыстæм, уæ сæрды каникултæ куыд арвыстат, ууыл. Нæ зæрдыл æрлæууын кæндзыстæм ацы темæимæ баст лексикæ æмæ, дзы ивгъуыд афоны куыд пайда кæнын хъæуы, уый.

III. Фонетикон хæслæвæрд. (Фæлт. 1)
Баххæст кæнын 1-аг фæлтæрæн.

• Хъус æрдарын растдзурынадмæ, цавдмæ.

IV. Лексикæйыл бакусын.
Бакæсын 2-аг фæлтæрæн æмæ фæбæрæг кæнын раст варианттæ хуызæгмæ гæсгæ.

Зæгъæм фæллад уадзын
                помогать  
                отдыхать 
                гулять 
Фæлтæрæн баххæстгæнæн ис дзургæйæ дæр æмæ фысгæйæ дæр.

V. Нывтæм гæсгæ куыст. 
3-аг фæлтæрæн.
1. Æркæсын нывтæм. Радзурын, (нырыккон афоны) Алан йæ каникултæ куыд æрвиты, уый. Фарстæн дзуапп раттын ды та дæ рæстæг куыд арвыстай?

2. Скъоладзаутæ хи ныхæстæй дзурынц, Алан йæ каникултæ куыд арвыста, уый. Зæгъæм. Алан сæрды уыдис денджызы был (йæ  каникултæ арвыста денджызы был). Уый уым йæхи доны надта, хурмæ йæхи тавта. Денджызæй куы æрбаздæхт, уæд хъазыдис компьютерæй, кастис чингуытæ, йæ дадаимæ цыдис кæсаг ахсынмæ, æххуыс кодта йæ мадæн. Алан хъæлдзæгæй арвыста йæ улæфты бонтæ. 


VI. Грамматикон фæлтæрæнтæ.
4-æм фæлтæрæн.
Ивгъуыд афоны мивдисджытæй саразын нырыккон афоны мивдисджытæ. Фыццаг сбæрæг кæнын мивдисæгæн  йæ цæсгом æмæ йæ нымæц. Зæгъæм Фæллад уагътон (-æз) –фæллад уадзын.
Хъазыдтæн (-æз) – хъазын.
Куыстай (-ды) – кусыс.
Æмбæрста (-уый) – æмбары.
Кастис (-уый) – кæсы.

• Ацы ран хъус æрдарын хъæуы, ивгъуыд афоны мивдисджытæн иу цæсгомы æмæ иу нымæцы алыхуызон кæрæттæ кæй ис, уымæ.
Зæгъæм æз – мæ фæллад уагътон, хъазыдтæн.
• Зæрдыл æрлæууын кæнын цæугæ æмæ æдзæугæ мивдисджытæ.

5-æм фæлтæрæн.

• Саразын хъуыдыйæдтæ мивдисджытæ ивгъуыд афоны æвæргæйæ (хуызæгмæ гæсгæ).
Зæгъæм Æз мæ фæллад уагътон денджызы был. 
               Ды дæ фæллад уагътай хъæуы.
               Уый йæ фæллад уагъта парчы.
               Мах хъазыдыстæм футболæй.

6-æм фæлтæрæн.

• Таблицæтæй пайдагæнгæйæ радзурын, сæ сæрдыгон каникултæ куыд арвыстой  , уый тыххæй.

Зæгъæм 1) Мæ каникултæ арвыстон тынг хорз нæхимæ мæ бинонтимæ.
                2) Каникулты æз арæх цыдтæн доныбылмæ найынмæ, тезгъо кодтон, кастæн чингуытæ.

VII. Ныхасы рæзтыл куыст
Монологон ныхас.

7-æм фæлтæрæн. 
Фæрстытæй пайдагæнгæйæ (уæлдæр фæлтæрæнты æрмæгыл æнцойгæнгæйæ) радзурын сæрды каникулты тыххæй (хуызæгмæ гæсгæ).

Зæгъæм Æз мæ каникултæ арвыстон рæсугъд хъæу Быдыры Дæргъæвсы. Уым мæнæн фæзынд ног æмбæлттæ – Ирæ, Алинæ æмæ Чермен. Мах хъæлдзæгæй æрвыстам нæ рæстæг. Æз сæрды бакастæн…

Диалогон ныхасыл куыст.

8-æм фæлтæрæн.
Бафæрсын уе’мбалы, хъæуы йæ рæстæг куыд арвыста, уымæй. 

Зæгъæм – Кæм арвыстай дæ каникултæ?
                – Æз мæ каникултæ арвыстон хъæуы.
                – Куыд уагътай дæ фæллад хъæуы?
                – Дæ зæрдæмæ фæцыдис хъæуы?

9-æм фæлтæрæн.
• Диалог баххæст кæнын 4 репликæйæ (фысгæйæ).

VIII. Кæронбæттæн хай.
Хатдзæгтæ скæнын.
Абон мах дзырдтам сæрды каникулты тыххæй. Нæ ныхасы спайда кодтам мивдисæджы ивгъуыд афоны формæтæй.
        –Сæвæрын скъоладзаутæн бæрæггæнæнтæ æмæ сын сæ бамбарын кæнын.
        – Х∕к сбæрæг кæнын, лæмбынæг æй бамбарын кæнын скъоладзаутæн, афтæмæй.

Х.к. радзурын сæрды каникулты тыххæй.
Сæрды каникултæ куыд арвыстат, уый тыххæй радзурын.



